
Seorang guru mendengar soalan daripada 

pelajarnya di dalam kelas di Illinois.  Sementara 

itu, rakan sekelasnya menggunakan kamus online 

untuk mencari perkataan. 

Washington — Kandungan pendidikan online 

percuma boleh membantu sekolah menjimatkan 

wang dan membantu guru membuat kursus yang 

lebih baik, kata Richard Culatta, seorang pakar 

inovasi pendidikan. 

“Kebanyakan orang terkejut apabila mengetahui 

banyak kandungan yang baik boleh didapati secara 

percuma,” kata Culatta, Timbalan Pengarah 

Pendidikan untuk teknologi pendidikan di Jabatan 

Amerika Syarikat.  “Sememangnya berbaloi 

meluangkan masa untuk melihat apa yang ada 

supaya anda tidak membuat semula kandungan yang 

orang lain telah buat.” 

 

“Guru yang berkesan bukan saja bagus dalam membuat kandungan, mereka juga tahu mencari bahan-

bahan yang terbaik untuk pelajar mereka,” kata Culatta.  Banyak laman web yang menawarkan 

pelajaran, imej, video dan sumber-sumber lain yang boleh digunakan oleh guru sebagai tambahan 

kepada bahan-bahan mereka sendiri, membina kursus baru, atau menyediakannya kepada pelajar untuk 

menggunakannya di luar kelas. 

 

MENCARI SUMBER PELAJARAN PERCUMA 

Sumber-sumber pendidikan terbuka (SPT) adalah bahan-bahan digital dalam domain awam atau yang 

dilesenkan di bawah Creative Commons, bermakna pencipta membenarkan penggunaan secara 

percuma dengan batasan tertentu (contohnya, pengarang asal bagi bahan-bahan yang diambil perlu 

disebut).  Laman web Creative Commons membolehkan orang ramai untuk melesenkan bahan mereka 

sendiri, dan juga mencari hasil kerja Creative Commons yang berlesen.  Laman Creative Commons tidak 

terhad kepada bahan-bahan pendidikan, di samping itu banyak laman web yang lain yang menumpu 

pada pendidikan, seperti Merlot, Connexions dan OER Commons. 



Semua bahan kerajaan persekutuan A.S. adalah domain awam.  Jabatan Pendidikan menyediakan 

panduan kepada bahan-bahan percuma di Sumber Persekutuan untuk Kecemerlangan Pendidikan. 

Satu lagi sumber untuk guru-guru adalah perisian kursus terbuka (PKT) - bahan-bahan kursus yang 

dicipta oleh kolej dan universiti di seluruh dunia dan dikongsi dengan percuma secara online.  Institut 

Teknologi Massachusetts adalah salah satu daripada institusi pertama yang menawarkan perisian kursus 

terbuka pada tahun 2001.  Perisian kursus terbuka ini termasuklah sukatan pelajaran kursus, senarai 

bacaan, persembahan PowerPoint, set soalan, nota kuliah, peperiksaan dan rakaman video kuliah.  Kini 

terdapat sebuah konsortium yang terdiri daripada 250 organisasi dan institusi pendidikan tinggi di dunia 

yang komited terhadap perisian kursus terbuka. 

Culatta, seorang bekas guru bahasa Sepanyol, telah membuat halaman Wikipedia yang dipanggil 

Recursos educativos abiertos yang menyenaraikan laman web yang menawarkan bahan-bahan 

pendidikan percuma dalam bahasa Sepanyol.  Antaranya ialah Universia dan MIT en español. 

Classroom-aid.com menyenaraikan sumber-sumber digital yang disyorkan untuk kelas K-12, termasuk 

sumber-sumber dalam bahasa Cina.  Laman Kursus Yang Diterjemahkan oleh MIT mempunyai pautan ke 

bahan-bahan dalam bahasa China, Sepanyol, Portugis, Thai, Parsi dan Turki.  Connexions membolehkan 

orang ramai untuk melayari bahan-bahan dalam pelbagai bahasa. 

National Clearinghouse for English Language Acquisition and Doing What Works di Jabatan Pendidikan 

A.S. mempunyai sumber untuk guru bahasa Inggeris.  Terdapat juga sumber-sumber di laman web 

Materials for Teaching and Learning English dan American English Online milik Jabatan Negara A.S., dan 

Voice of America menawarkan siaran khas dan bahan-bahan untuk pelajar Bahasa Inggeris. 

Satu inisiatif baru yang dikenali sebagai Learning Registry sedang berusaha untuk menjadikan sumber-

sumber pendidikan percuma lebih mudah untuk dicari.  Registry memudahkan perkongsian dan 

pencarian kandungan pendidikan yang berada di laman-laman web agensi persekutuan dan penerbit 

komersial, serta ulasan dan penilaian kandungan tersebut.  Ia telah dilancarkan oleh Jabatan Pendidikan 

dan Pertahanan A.S.  Sektor swasta dan pihak-pihak lain yang berminat dengan inisiatif boleh 

mengambil bahagian, Culatta berkata. 

 

 

 

 

 

 

 



Richard Culatta 

MENJIMATKAN WANG SEKOLAH 

 

Sumber pendidikan dan perisian kursus terbuka boleh menjimatkan wang, kata Culatta, kerana sekolah 

biasanya menghabiskan banyak wang untuk bahan bercetak.  “Mereka boleh menggunakan wang yang 

dijimatkan dengan menggunakan sumber terbuka untuk membeli komputer bagi kegunaan para 

pelajar," katanya. 

Sekolah boleh mendapatkan bantuan daripada pakar-pakar dalam mencari kandungan terbuka, Culatta 

berkata, atau mereka boleh merehatkan para guru daripada mengajar di dalam kelas selama beberapa 

bulan dan menugaskan mereka mencari buku teks terbuka dan bahan-bahan lain untuk kursus mereka.  

“Menggabungkan kandungan terbuka yang baik dengan alat pembelajaran digital komersial boleh jadi 

lebih murah daripada membeli buku-buku teks," katanya. 

Terdapat banyak sumber buku teks terbuka, kata Culatta, seperti 

opentextbook.org dan initiatif buku teks terbuka Merlot. 

Para guru yang membuat kursus menggunakan kandungan terbuka 

boleh memanfaatkan latihan dalam reka bentuk pengajaran, kata 

Culatta.  Banyak institusi menawarkan latihan ini, misalnya, 

Universiti Indiana mempunyai program sijil online.  Carian 

mengenai “bagaimana membangunkan sebuah kursus dengan 

menggunakan sumber-sumber pendidikan terbuka” menghasilkan 

beribu-ribu pautan di web. 

Kandungan pendidikan terbuka boleh diperolehi daripada banyak 

syarikat dan organisasi, seperti Akademi Khan; Global SchoolNet; 

iTunes U daripada Apple; Google in Education, Intel’s Education dan 

Wikiversity. 

Google dan Intel adalah antara penaja korporat Hari Pembelajaran 

Digital, yang telah diadakan pada 1 Februari untuk menggalakkan 

pengajaran dan pembelajaran inovatif melalui media digital dan teknologi. Di kalangan 2 juta pelajar dan 

18,600 guru yang mengambil bahagian, terdapat peserta dari Brazil, Kanada, India, Mexico, Belanda, 

Pakistan, Arab Saudi, Singapura dan United Kingdom.  Laman web Hari Pembelajaran Digital 

menawarkan pelbagai bahan, termasuk tab “toolkit” yang membawa kepada pengajaran, idea 

pembelajaran berasaskan projek dan kandungan terbuka lain untuk guru. 


